
    14.05.2012թ.                                                                                գ. Լիճք
Հիմք ընդունելով ՀՀ Գեղարքունիքի մարզպետի 2012թ. փետրվարի  8-ի թիվ  10-Ա կարգադրությունը հանձնաժողովը, նախագահությամբ՝ մարզպետարանի աշխատակազմի  (այսուհետ՝  աշխատակազմ) տեղական ինքնակառավարման և հանրապետական գործադիր մարմինների հարցերով վարչության պետ Իվան Ասատրյանի, անդամությամբ՝ աշխատակազմի ֆինանսական և սոցիալ-տնտեսական զարգացման վարչության պետ Ադիբեկ Սահակյանի, աշխատակազմի քաղաքաշինության վարչության պետ Դերենիկ Հովհաննիսյանի, աշխատակազմի քարտուղարության պետ Յուրա Թաթարյանի, աշխատակազմի հողաշինարարության և հողօգտագործման բաժնի վարիչ Էդվարդ Ստեփանյանի, աշխատակազմի զարգացման ծրագրերի և վերլուծության բաժնի վարիչ Վարդուհի Մնացականյանի վարչական վերահսկողության շրջանակներում ուսումնասիրեց մարզի Լիճք համայնքի (համայնքի ղեկավար՝ Գնել Գրիգորյան) տեղական ինքնակառավարման մարմինների գործունեությունը 2010-2012թթ. ընթացքում: 

Ուսումնասիրվեցին ներքոհիշյալ բնագավառները՝
1. Ֆինանսների բնագավառ
1.Լիճք  համայնքի  2010թ  ճշտված  բյուջեով  սահմանված  84935.7  հազ.դրամ  ընդամենը  եկամուտները 21575.6  հազ.դրամի  դիմաց  կազմել են 19306.8  հազ.դրամ  կամ կատարվել են  89.5օ/օ-ով: Սեփական  եկամուտները  կազմող  հարկատեսակների  պլանային  առաջադրանքները, բացառությամբ  գույքահարկի, թերակատարվել  են:  ՀՀ պետբյուջեից  ստացվել են  62160.1 հազ.դրամ  համահարթեցման  դոտացիա  և  1200.0  հազ.դրամ  պատվիրակված  լիազորությունների   իրականացման  ծախսերի  ֆինանսավորման համար   միջոցներ, որոնք  կազմում են  փաստացի  եկամուտների 76.6օ/օ-ը:

    Համայնքի  2011թ ճշտված  վարչական  բյուջեով  սահմանված  89921.3  հազ.դրամ  ընդամենը   եկամուտների   դիմաց  փաստացին  կազմել է 83761.7 հազ.դրամ /93.2օ/օ/, այդ թվում`  սահմանված  27066.9  հազ.դրամ  սեփական  եկամուտների  դիմաց  բյուջե   հավաքագրվել է 21507.3 հազ.դրամ /79.5օ/օ/:  Սեփական  եկամուտները, բացառությամբ  փոխադրամիջոցներից  գույքահարկի, թերակատարվել են:  Դատական  մարմնի  վճռով, հօգուտ  ինչ-որ քաղաքցու, համայնքի  բյուջեից  բռնագանձվել է  2121.0 հազ.դրամ գումար:   ՀՀ  պետբյուջեից  ստացվել  է  62254.4 հազ.դրամ  ֆինանսական  միջոցներ /դոտացիա  և այլն/, որոնք  կազմում են  փաստացի  եկամուտների  74.3օ/օ-ը:

    2012թ   վարչական  բյուջեով  սահմանված  92648.7  հազ.դրամ ընդամենը  եկամուտների  դիմաց ընթացիկ  չորս  ամիսների  մուտքերը  կազմել են  28218.8 հազ.դրամ /30.5օ/օ/, այդ  թվում`  սեփական  եկամուտները  28281.3  հազ.դրամի դիմաց  կազմել են 7163.0 հազ.դրամ  /25.3օ/օ/:  Չեն  ապահովվել  բյուջեով  սահմանված   մուտքերի  համաչափությունը:

    2010-2012թթ  բյուջեների  կատարման  ընթացքի  վերաբերյալ  եռամսյա  հաղորդումներ  համայնքի  ավագանուն ներկայացվել  են:  Ավագանուն  ներկայացվել են  նաև  տարեկան  հաշվետվությունները:

2. Տեղական  հարկերի  և վճարների`  օրենքով  սահմանված  տեսակներն  ու  դրույքաչափերը  սահմանելու  վերաբերյալ  որոշման  նախագծերը  ներկայացվել են  ավագանու  հաստատմանը:

3. համայնքի  վարչական  սահմաններում  գտնվող  համայնքային  և պետական  սեփականություն  համարվող  հողերից և արոտներից  սահմանվել են  վարձավճարներ /ներառյալ  նաև  ապառքները/, տարեկան 1700.0-ից  2840.0 հազ.դրամի չափով, որոնց  մուտքերը  2010թ  ապահովվել  են 31.5, 2011թ`  98.6 և 2012թ  անցած  չորս ամսում` 9.7օ/օ-ով:  Ավագանու  որոշումներով  սահմանվել են  խմելու  ջրի    վարձավճարներ, յուրաքանչյուր  ընտանիքից տարեկան  5.0  հազ,դրամի չափով,  2202.7-ից  3670.0 հազ.դրամի չափով  /ներառյալ  նաև  ապառքները/, որոնց  մուտքերը  2010թ  ապահովվել  են  60.7, 2011թ` 53.9 և  2012թ  անցած  4 ամսում`  12.3օ/օ-ով:

    Ավագանու  որոշումներով 2010-2012թթ  սահմանվել են  860.0-ից  1420.0 հազ.դրամ  տեղական  տուրքեր, որոնց  մուտքերը  ապահովվել են 2010թ`  75.8, 2011թ` 40.8 և 2012թ  անցած  չորս  ամսում` 4.6օ/օ-ով:  Կան  նաև  տեղական  վճարների  մուտքեր:

Խախտվել է  տեղական  տուրքերի  և վճարների  հաշվարկման  և գանձման`  ,,Տեղական  տուրքերի  և  վճարների մասին,,  ՀՀ  օրենքի  12-րդ  հոդվածով   սահմանված   կարգը, այն է` տեղական  տուրքերը  և վճարները  գանձող  մարմինների  պաշտոնատար  անձինք  դրանց հաշվարկն իրականացնում  և դրանք  գանձում են  նախքան  այդ  լիազորությունների  կամ  գործողությունների  իրականացումը:

Տեղական հարկերը, տուրքերը  և վճարները  չվճարող  անձանց  նկատմամբ,բացառությամբ  տույժերի  հաշվարկումից, օրենքով  սահմանված  այլ  միջոցներ  չեն    կիրառվել:

1.  Համայնքի  կողմից  իրականացվող  ծառայությունների  դիմաց  կատարվող  վճարների  դրույքաչափերի  վերաբերյալ  որոշման  նախագծեր  ներկայացվել են  ավագանու  հաստատմանը:

2. Համայնքի վարչական բյուջեով  2010թ  սահմանված  94935.7  հազ.դրամ  բյուջետային  ծախսերի  դիմաց փաստացի  ծախսերը  կազմել են  76402.5  հազ.դրամ /90.0օ/օ/:  Ավագանու  որոշմամբ  սահմանվել են  գյուղապետի, նրա տեղակալի, օգնականի, խորհրդականի, ինչպես նաև  12  միավոր  համայնքային  ծառայությունների   և 9 միավոր  սպասարկող  անձնակազմի  հաստիքներ, 53.0-ից  213.0 հազ.դրամ  դրույքաչափերով, որոնց  ամսական  հաշվարկվում է  2717.0  հազ.դրամ  աշխատավարձ:

Գործում  է  համայնքային  ենթակայության   մշակույթի  տուն,  11 հաստիքային  միավորով, 39.0-ից 63.0 հազ.դրամ  դրույքաչափերով,  ամսական  495.0 հազ.դրամ  գումարով:

2010թ  փաստացի վճարվել  է 41227.2  հազ.դրամ  աշխատավարձ, 600.0  հազ.դրամ  պարգևատրում /աշխատակազմի  5  աշխատողներ, գյուղապետի 2  կարգադրություններով, պարգևատրվել  են  1-ական  ամսվա  աշխատավարձերի  չափով`  համայնքի շենքերի, շինությունների  չափագրման, հասցեավորման, տրանսպորտային  միջոցների  հաշվառման, ինչպես նաև  խմելու  ջրագծի  վորանորոգման  աշխատանքներին ակտիվորեն և ժամանակին մասնակցելու  /կատարելու/ համար, 7722.1 հազ.դրամ  սոցվճար, ընդհանուր  գումարով  49549.3  հազ.դրամ, որը  կազմում է  փաստացի  76402.5  հազ.դրամ  բյուջետային  ծախսերի  64.9օ/օ-ը, ինչը  անհամեմատ  բարձր  տեսակարար  կշիռ է կազմում, և վկայում է  համայնքի  բյուջեի  միջոցների  ոչ  խելամիտ  տնօրինման  և օգտագործման մասին: Նույնը  նաև  2011-2012թթ համար:

4213  ,,Կոմունալ  ծառայություններ,,  հոդվածով, համաձայն  11.01.2010թ  թիվ 07/02 պայմանագրի, կնքված  համագյուղացի  մեխանիզատոր  Մ.Ղազարյանի  հետ,  համայնքում  իրականացվել է  աղբահանության  աշխատանքներ, սեփական  տրակտորով  և կցասաըլակով, ամսական  75.0 հազ.դրամ  ծառայության  վճարով:  Վճարվել է  փաստացի  890.0 հազ.դրամ, որի  մեջ  ներառվել են 10օ/օ  եկամտահարկը, ինչպես  նաև  տեխնիկայի  վարձակալության, պահպանույթան  ու շահագործման  ծախսերը:

4251 ,,Շենքերի  և շինությունների  ընթացիկ նորոգում,,  հոդվածով 2010թ  ծախսվել է 5400.0 հազ.դրամ, այդ թվում`  ա/ համաձայն 2010թ  ապրիլի 24-ի  ,,Հայաստանի  Հանրապետություն,,  օրաթերթի  հաըտարարության, 01.06.2010թ  ,,Շանթ-Սեյրան,,  ՍՊԸ-ի  հետ  կնքվել է  աշխատանքների  գնման պայմանագիր,  ներհամայնքային  ճանապարհների  փոսալցման  և   հարթեցման  աշխատանքներ  կատարելու  վերաբերյալ, որի  կատարողական  ակտով ՍՊԸ-ին  փոխանցվել է  4700.0 հազ.դրամ գումար,  բ/  15.01.2010թ  թիվ 2  պայմանագրով կնքված  համագյոււղացի  Զ.Հարոյանի  հետ, 2010թ  հունվար, փետրվար, մարտ, նոյեմբեր  ամիսներին  անձնական ԴՏ-75  մակնիշի  տրակտորով  համայնքում  ճանապարհների  ձնամաքրման  աշխատանքներ  կատարելու համար, քաղաքացուն վճարվել է  700.0 հազ.դրամ, որի մեջ  ներառվել  են  10օ/օ   եկամտահարկը, ինչպես  նաև  տեխնիկայի  վարձակալության, պահպանության ու շահագործման  ծախսերը:

4252 և 4264  հոդվածներով, համաձայն  11.01.2010թ  ,,Շիրակ Խալոյան,, ՍՊԸ-ի հետ կնքված թիվ 3  պայմանագրի, ծառայողական մարդատար մեքենայի ընթացիկ  նորոգման  և  տեխսպասարկման  աշխատանքների, ինչպես  նաև  ,,Նորմալ,, մակնիշի  բենզինի /4395 լիտր 1440.0 հազ.դրամ ընդհանուր արժեքով/ ձեռք բերման համար ՍՊԸ-ն փոխանցվել է 1790.0 հազ.դրամ:

4729 ,,այլ նպաստներ բյուջեից,, հոդվածով, ավագանու որոշումներով, սակավ ապահովված ընտանիքներին 2010թ. տրվել է 5500.0 հազ.դրամ ֆինանսական օգնություն: 2011թ.`, 2012թ.` 1000.0 հազ.դրամ:

Բյուջեի մնացած հոդվածներով կատարված ծախսերը սահմանված գումարների սահմաններում են և 2010թ. համար կազմում են 4055.8 հազ.դրամ:

2011թ. համայնքի վարչական բյուջեով նախատեսված 89921.3 հազ.դրամ բյուջետային ծախսերի դիմաց փաստացի ծախսերը կազմել են 81404.0 հազ.դրամ /90.5օ/օ/: Գյուղապետարանում և մշակույթի տան համար սահմանվել են 2010թ. նույն հաստիքային միավորները, որոնց վճարվել է 39754.1 հազ.դրամ աշխատավարձ, 1323.0 հազ.դրամ պարգևատրում: Վճարվել է նաև 7208.3 հազ.դրամ  սոցվճար, ինչը աշխատավարձի և պարգևատրումների հետ միասին կազմում է 48285.4 հազ.դրամ կամ փաստացի ծախսերի 59.3օ/օ-ը, ինչը բարձր տոկոս է կազմում:

4112 ,,պարգևատրումներ,, հոդվածով կատարվել են 1323.0 հազ.դրամ պարգևատրումներ թվով 8 աշխատողների` իրենց պարտականությունները լավագույն ձևով կատարելու, նոր ծխամատյանը ժամանակին կազմելու, խմելու ջրագծի վերանորոգման աշխատանքները կարճ ժամանակահատվածում ավարտելու, զորակոչը ժամանակին և պատշաճ կազմակերպելու ձևակերպումներով:

4213 ,,կոմունալ ծառայություններ,, հոդվածով, 11.01.2011թ. կնիքված թիվ 07/12 պայմանագրի համաձայն, համայնքում աղբահանության աշխատանքներ կատարելու համար վճարվել է 900.0 հազ.դրամ, ամբողջ տարվա համար:

4251 ,,շենքերի և կառույցների ընթացիկ նորոգումներ,, հոդվածով ծախսվել է 7718.2 հազ.դրամ գումար, այդ թվում` ա/14.06.2011թ. թիվ 07/23 պայմանագրով, կնքված ,,Շանթ-Սեյրան,, ՍՊԸ-ի հետ կատարվել են համայնքի ներհամայնքային ճանապարհների փոսալցման և հարթեցման աշխատանքներ հունիսի 14-ից հուլիսի 6-ը ընկած ժամանակահատվածում, որի վերաբերյալ կազմված թիվ 1 կատարողական ակտով ՍՊԸ-ին վճարվել է 7018.2 հազ.դրամ /ակտը կցվում է/, բ/միաժամանակ, 11.01.2011թ. թիվ 1 պայմանագրի համաձայն 700.0 հազ.դրամ է վճարվել մեխանիզատոր Զ.Հարոյանին ձմռան ամիսներին, իր անձնական ԴՏ-75 տրակտորով ներհամայնքային ճանապարհները ձնից մաքրելու համար:

4264 ,,տրանսպորտային նյութեր,, հոդվածով, համաձայն 25.05.2011թ. թիվ 10/1-1 պայմանագրի, կնքված ,,Սիթի Պետրոլ Գրուպ,, ՍՊԸ-ի հետ, ծառայողական ավտոմեքենայի համար ձեռք է բերվել 3700 լիտր բենզին, 1 լիտրը 430 դրամ արժեքով, վճարելով 1591.0 հազ.դրամ գումար:

4637 ,,ընթացիկ դրամաշնորհներ պետական և համայնքների ոչ առևտրային կազմակերպություններին,, հոդվածով, համաձայն 03.08.2011թ. թիվ 07/25 պայմանագրի, կնքված ,,Լիճքի միջնակարգ դպրոց,, ՊՈԱԿ-ի հետ, հաստատված ,,Կրթական ծրագրերի կենտրոն,, ԾԻԳ-ի կողմից, 2011-2012թթ., համայնքում նախադպրոցական կրթության  միկրոծրագրի իրականացմանն աջակցելու նպատակով, որի ընդամենը արժեքը կազմում է 10117.0 հազ.դրամ, համայնքը ըստ պայմանագրի, 2011թ. ֆինանսավորել է 1421.0 հազ.դրամ և 2012թ. չորս ամիսներին` 1020.0 հազ.դրամ, ընդամենը 2441.0 հազ.դրամ:  Ծրագրի մնացած գումարի ֆինանսավորման աղբյուրներն են` վարկային միջոցները` 6092.0 հազ.դրամ և ծնողներից գանձվող սննդի արժեքը` 1584.0 հազ.դրամ:

2012թ. վարչական բյուջեով սահմանված 92648.7 հազ.դրամ բյուջետային ծախսերի դիմաց անցած չորս ամիսների փաստացին կազմել է 16829.5 հազ.դրամ /18.2օ/օ/, որից աշխատավարձի, պաչրգևատրումների, սոցվճարի հոդվածներով ծախսերը` 11705.1 հազ.դրամ /69.6օ/օ/:

4267 ,,կենցաղային և հանրային սննդի նյութեր,, հոդվածով 2012թ. ծախսվել է 1390.0 հազ.դրամ, որից` ա/23.02.2012թ. ,,ԳԱՀ-ՍԱՄ,, ՍՊԸ- հետ կնքված թիվ 3 պայմանագրի համաձայն ձեռք են բերվել 66 հատ փափուկ աթոռներ, գումարով 990.0 հազ.դրամ, բ/05.03.2012թ. ,,Տարոն-97,, ՍՊԸ-ի հետ կնքված թիվ 07/17 պայմանագրի համաձայն, տոնական նվերների նպատակով գնվել են 120 տուփ սուրճի բաժակներ, գումարով 400.0 հազ.դրամ: Բյուջեի մնացած հոդվածներով կատարված ծախսերը սահմանված գումարների շրջանակում են և 2011թ. կազմել են 5508.4 հազ.դրամ և 2012թ. չորս ամսում` 1283.6 հազ.դրամ:

Համայնքի ֆոնդային բյուջեի հաշվին 2010թ. կատարվել են 13744.4 հազ.դրամ փաստացի ծախսեր, այդ թվում`

5112 ,,շենքերի և շինությունների կառուցում,, հոդվածով ծախսվել է 395.0 հազ.դրամ, որը փոխանցվել է խմելու ջրագծի կառուցման նախորդ տարվա պարտքի մարման դիմաց:

5113  ,,շենքերի, շինությունների կապիտալ վերանորոգում,, հոդվածով փաստացի ծախսվել է 9500.3 հազ.դրամ, որից` ա/համաձայն 2010թ. ապրիլի 24-ի ,,Հայաստանի Հանրապետություն,, օրաթերթի հայտարարության, 01.06.2010թ. ,,Շանթ-Սեյրան,, ՍՊԸ-ի հետ կնքվել է աշխատանքների գնման պայմանագիր, համայնքի խմելու ջրի ջրագծի ընթացիկ նորոգումների վերաբերյալ, որի մասին 09.08.2010թ. կազմված թիվ 1 կատարողական ակտով վճարվել է 7500.0 հազ.դրամ, բ/նույն օրաթերթում տրված հայտարարության հիման վրա, 24.05.2010թ. պայմանագրի համաձայն, կնքված ,,Նորոգշին,, ԲԲԸ-ի հետ,  համայնքի փողոցների արտաքին լուսավորության ցանցի վերանորոգման աշխատանքների վերաբերյալ 06.06.2010թ. կազմած կատարողական ակտով վճարվել է 2000.0 հազ.դրամ:

5122 ,,Վարչական սարքավորումներ,, հոդվածով կատարվել են 850.0 հազ.դրամ ծախսեր, որով 05.02.2010թ. թիվ 2 պայմանագրի համաձայն, կնքված ,,Նառա Տոնոյան,, ՍՊԸ-ի հետ ձեռք են բերվել 3 հատ համակարգչային կոմպլեկտ /690.0 հազ.դրամ/, 1 հատ տպիչ սարք /110.0 հազ.դրամ/ և 2 հատ ՍՊԶ /50.0 հազ.դրամ/

5132 ,,Ոչ նյութական հիմնական միջոցներ,, հոդվածով կատարվել է 2500.0 հազ.դրամ փաստացի ծախս: 15.03.2010թ. ,,Արամե,, գիտամշակութային բարեգործական ընկերության /ԳԲԸ/ հետ կնքվել է պայմանագիր  ,,Հայաստանի Հանրապետության բնակավայրերը,, մատենաշարի ,,Լիճք,, հատորը գրելու, հրատարակության նախապատրաստելու և տպագրելու համար` պարտավորվելով վճարել ընդամենը 3350.0 հազ.դրամ: ,,Արամե,, ԳԲԸ-ն պարտավորվել է մինչև 2010թ. նոյեմբեր ամիսը գիրքը գրել և նախապատրաստել տպագրության, որի համար 2010թ. վճարվել է 2500.0 հազ.դրամ: Պայմանագրում նշված ժամկետից անցել է 1.5 տարի, սակայն գիրքը դեռևս լույս չի ընծայվել /մեկ հազար տպաքանակով/:

5134 ,,Նախագծա-հետազոտական աշխատանքներ,, հոդվածով, ,,Արամե-6,, ՍՊԸ-ի հետ կնքված պայմանագրով, ՍՊԸ-ին վճարվել է 500.0 հազ.դրամ գումար:

Համայնքի ֆոնդային բյուջեի միջոցներից 2011թ. կատարվել են 18079.2 հազ.դրամ փաստացի ծախսեր, այդ թվում`

5113 ,,շենքերի և շինությունների կապիտալ վերանորոգում,, հոդվածով, ,,Շանթ-Սեյրան,, ՍՊԸ-ի հետ 14.06.2011թ. կնքված թիվ 07/24 բաց ընթացակարգով գնման ձևով պայմանագրի համաձայն համայնքի խմելու ջրագծի ներքին ցանցի հիմնանորոգման վերաբերյալ 06.07.2011թ. կազմած թիվ 1 կատարողական ակտով, ՍՊԸ-ին վճարվել է 7537.7 հազ.դրամ:

5122 ,,Վարչական  սարքավորումներ,, հոդվածով 07.09.2011թ. թիվ 07/27 պայմանագրի համաձայն, կնքված ,,Նիկկար,, ՍՊԸ-ի հետ, ձեռք է բերվել 91.5 հազ.դրամ արժեքի բջջային հեռախոս:

5134 ,,Նախագծահետազոտական ծախսեր,, հոդվածով 28.01.2011թ. թիվ ՄԶ 4/01 պայմանագրի համաձայն ,,Արամ-6,, ՍՊԸ-ի կողմից կատարված խմելու ջրագծի ներքին ցանցի կապնորոգման աշխատանքների նախահաշվի կազմման համար վճարվել է 450.0 հազ.դրամ:

5133 ,,Գեոդեզիական-քարտեզագրական աշխատանքներ,, հոդվածով կատարվել է 10.000.0 հազ.դրամ փաստացի ծախս: Համաձայն 30.11.2010թ. թիվ ԳՄ-ԼԳԱՇՁԲ-04 պայմանագրի, կնքված ,,Արխիտոր,, ՍՊԸ-ի հետ /տնօրեն Լ. Ղալումյան/, պետք է կատարվեին Լիճքի գյուղական համայնքի պարզեցված հատակագծի մշակման աշխատանքներ, որի ընդհանուր գինը կազմում է 10.000.0 հազ.դրամ: Պայմանագրի համաձայն պատվիրատուն վճարումը կատարել է 2011թ., ժամանակին: Պայմանագրի 1.3 կետով աշխատանքների կատարման ժամկետ է սահմանվել մինչև 2011թ. դեկտեմբերի 30-ը, սակայն մինչ օրս աշխատանքը չի հանձնված պատվիրատուին:

2012թ. ֆոնդային բյուջեով նախատեսվել է կատարելու 12900.0 հազ.դրամ աշխատանքներ, անցած չորս ամիսներին փաստացի ծախսեր  չեն  կատարվել:

2012թ. մայիսի 1-ի դրությամբ վարչական բյուջեի մնացորդը կազմում է 11389.3 հազ.դրամ, ֆոնդային բյուջեինը` 6565.9 հազ.դրամ:

2. քաղաքաշինության և կոմունալ տնտեսության բնագավառ
1.կառավարության uահմանած կարգով քաղաքային և գյուղական համայնքների գլխավոր հատակագծերի, հողերի գոտիավորման եւ oգտագործման uխեմաների, գոտիավորման այլ փաuտաթղթերի կազմում:


. Համայնքի   գլխավոր հատակագիծը  պատվիրված  է,ընթացքի մեջ է:Նախագծի կազմում մշակվում է նաև հողերի գոտիավորման և օգտագործման սխեմաները: 

     2/   սահմանված դեպքերում և կարգով համայնքի բնակչությանը միջավայրի ծրագրվող քաղաքաշինական փոփոխությունների մաuին իրազեկում, կառուցապատողներին ճարտարապետահատակագծային առաջադրանք տրամադրում, ճարտարապետաշինարարական նախագծերի համաձայնեցնում.

Միջավայրի ծրագրվող փոփոխությունների մասին բնակչությանը իրազեկում չի կատարվել: 2010-2012թթ տրվել է 60 հատ ճարտարապետահատակագծային առաջադրանք,սահմանված կարգով:Համայնքի ղեկավարի հետ համաձայնեցվել է վերջին 3 տարում:40 ճարտարապետահատակագծային նախագիծ սահմանված կարգով:
 3/   շինարարության (քանդման) թույլտվության uահմանված կարգով տրամադրում, շինարարության թույլտվությամբ նախատեuված ժամկետներում կառուցապատումն

ավարտելու համար oրենքով uահմանված կարգով միջոցառումների ձեռնարկում.

Տրվել է  վերջին 3 տարում 40 հատ շին.թույլտվության  սահմանված կարգով օրենքով սահմանված կարգով շին.թույլտվությամբ նախագծված ժամկետներում չի ավարտվել 5 բնակելի տան շինարարություն: Դիմել են համայնքի ղեկավարին և երկարաքցվել է շինարարության թույլտվության ժամկետը: 

4/ավարտված շինարարության շահագործման փաuտագրման uահմանված կարգով ձևակերպում.

     Շինարարության  շահագործման փաստագրումը կատարվել է 12 օբյեկտների համար,սահմանված կարգով: 

 5/ինքնակամ շինարարության կանխարգելում ու կաuեցում և oրենքով uահմանված կարգով դրանց հետևանքների վերացման ապահովում.


Համայնքում ինքնակամ շինարարոիթյան  դեպք չի հայտնաբերվել

6/շենքերի ու շինությունների նպատակային oգտագործման և պահպանման, կառուցապատողներին տրված ճարտարապետահատակագծային առաջադրանքով, համայնքի քաղաքաշինական կանոնադրությամբ uահմանված պահանջների կատարման նկատմամբ uահմանված կարգով վերահuկողության իրականացում.

Շենքերի ու շինությունների
նպատակային օգտագործման փոփոխություն չի կատարվել

7/համայնքի քաղաքաշինական կանոնադրությանը համապատաuխան արտաքին գովազդ տեղադրելու թույլտվության տրամադրում.

 Համայնքի  քաղաքաշինական կանոնադրությանը համապատաuխան  արտաքին գովազդ տեղադրելու  թույլտվություն չի տրվել: 



 8) Առկա են գույքագրման արդյունքները հաստատող համայնքի ավագանու 14.01.2010թ. № 2, 20.01.2011թ. № 3 և 19.01.2012թ. № 2 որոշումները: 

10) Համայնքի սեփականություն հանդիսացող խմելու ջրի ցանցը շահագործվում է գյուղապետարանի կողմից: Խմելու ջրի դիմաց համայնքի յուրաքանչյուր տնտեսությունից տարեկան գանձվում է 5000 դրամ: 

11) Գյուղապետարանի հաշվեկշռում առկա են 3 բազմաբնակարան շենքեր 16 բնակարանով, որոնց սպասարկումը կատարվում է բնակիչների կողմից: Համայնքի ավագանու 20.12.2011թ. № 2 որոշումով շենքերն անվարձահատույց նվիրաբերվել է այնտեղ ապրող բնակիչներին: 

3. Հողօգտագործման բնագավառ
Գեղարքունիքի մարզիԼիճք համայնքը ունի գյուղատնտեսական նշանակության հողատեսքերի հետևյալ հաշվեկշիռը՝

	հ/հ
	հողատեսքեր
	Ընդհամենը
	Սեփականության սուբյեկտ

	
	
	
	հ/հքաղաքցրին
	ԻրաՎաբանական

անձանց
	Համայնքային
	Պետական

	
	
	
	
	
	Ընդհամենը
	Տրված անհատույց օգտագործման
	Տրված վարձ.
	Օգտագործման և վաևձ. Չտրված
	Ընդամենը
	Տրված անհատույց օգտագործման
	Տրված վարձ.
	Օգտագործման և վաևձ. Չտրված
	Հատուկ կարգավիճակով

	1
	վարելահողեր
	1096.7
	986.1
	
	9.8
	
	
	9.8
	100.8
	
	
	100.8
	

	2
	խոտհարք
	1158.9
	534.1
	
	13.5
	
	
	13.5
	611.3
	
	183.0
	428.3
	

	3
	արոտ
	4942.0
	0.62
	
	1585.1
	
	
	1585.1
	3356.3
	
	585.0
	2771.3
	

	4
	Այլ հողատեսքեր
	604.6
	
	
	474.3
	
	
	474.3
	130.3
	
	
	130.3
	

	Ընդամենը
	7802.3
	1520.8
	
	2082.7
	
	
	2082.7
	4198.8
	
	768.0
	3430.7
	


Տնամերձ461.0հա

                  Լիճք համայնքը չունի բնակավայրի գլխավոր հատակագիծ:

1. Լիճք  գյուղական համայնքի վարչական սահմաններում ընդգրկված է  համայնքային  սեփականություն հանդիսացող գյուղատնտեսական նշանակության 1585.1հա.արոտավայր,

 9.8հա վարելահող, 13.5 հա խոտհարք և474.2հա այլ հողատեսք: 22-08-2010թ-ին Հայաստանի Հանրապետություն օրաթերթով տրվել է հայտարարություն համայնքային սեփականություն հանդիսացող հողերի համար:Համայնքային սեփականություն հանդիսացող պահուստային վարելահողերի համար հայտ չի ներկայացվել: Համայնքի վարչական սահմաններում ընդգրկված 9.8հա վարելահողերի համար կնքված են պայմանագրեր սակայն չունեն համապատասխան պետական գրանցում, որի տարեկան վարձավճարը կազմում է 60.0 հազ. դրամ: Իսկ 1585.1հա.արոտներից 2010թ.-ին վարձակալությամբ է տրամադրվել 4.04հա. 5-րդ կարգի արոտ որի,տարեկան վարձավճարը կազմում է 4300դրամ:Իսկ մնացած 1581.06հա. արոտները օգտագործվում է համայնքի բնակիչների կողմից,որի վարձավճարի չափը կազմում է2211.0 հազար դրամ:

2. Համայնքում արոտավայրերը օգտագործում են ՀՀ Կառավարության 28.10.2011թ. N 1477-Ն որոշման պահանջներին անհամապատասխան, համայնքում չկան արոտավայրերի վարձակալության պայմանագրեր, համայնքի բյուջեյում արոտի վարձավճար է նախատեսված 2010թ բյուջեյով765.5հազար դրամ,որի դիմաց գանձում չի կատարվել:2011թ-ին բյուջեյով արոտի վարձավճար է նախատեսվել895.0հազար դրամ գանձվել է1317.3հազար դրամ կամ 147.2տոկոս 2012թ.-ին նախատեսվել է1660.0հազար դրամ  05-06-2012թ-ի դրությամբ գանձվել է 30.9 հազար դրամ կամ 1.2տոկոս: Հողի վարձավճար է նախատեսվել 2010-2011թթ-ններին, գանձվել  է համապատասխանաբար538.8հազար դրամ կամ 56.9 տոկոս,589.5հազար դրամ կամ56.7տոկոս  2012թ-ի հունիսի5-ի-դրությամբ 244.1հազար դրամ կամ 20.7տոկոս : 

      Կից ներկայացվում է հողօգտագործման մասին հարցաթերթիկը: 

ՀԱՐՑԱԹԵՐԹ

1. ՏԵՂԵԿՈՒԹՅՈՒՆՆԵՐ ՀՈՂՕԳՏԱԳՈՐԾՄԱՆ ՄԱՍԻՆ

	Հ

/

Հ
	ԳՅՈՒՂԱՏՆՏ.

ՆՇԱՆԱԿՈՒԹՅԱՆ

ՀՈՂԱՏԵՍՔԵՐ
	Ընդ. 

հա
	Փաստացի օգտագործված
	Կնքվել են պայմանագրեր
	Գանձվելիք վարձավճարներ
	Գանձված է
	Ապա

ռք

	
	
	
	2010թ.
	2011թ.
	2012թ.
	2010թ.
	2011թ.
	2012թ.
	2010թ.
	2011թ.
	2012թ.
	2010թ.
	2011թ.
	2012թ.
	

	
	
	
	հա
	%
	հա
	%
	հա
	%
	հա
	%
	հա
	%
	հա
	%
	Հազ.

դրամ
	%
	Հազ.

դրամ
	%
	Հազ.

դրամ
	%
	Հազ.

դրամ
	%
	Հազ.

դրամ
	%
	Հազ.

դրամ
	%
	

	1
	Վարելահող
	9.8
	9.8
	100
	9.8
	100
	9.8
	100
	9.8
	100
	9.8
	100
	9.8
	100
	60.0
	
	60.0
	
	60.0
	
	60.0
	100
	60.0
	100
	60.0
	100.0
	

	2
	Խոտհարք
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	

	3
	Արոտավայր
	1585.1
	700.0
	44.1
	700.0
	44.1
	700.0
	44.1
	
	
	
	
	
	
	765.5
	
	895.0
	
	160.0
	
	
	
	1317.3
	147.2
	30.9
	19.3
	

	4
	Այլ հողեր
	474.3
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	

	5
	ընդամենը
	2082.7
	709.8
	
	709.8
	
	709.8
	
	9.8
	
	9.8
	
	9.8
	
	825.5
	
	825.5
	
	220.0
	
	60.0
	
	1377.3
	
	90.9
	
	


Հողի հարկի մասով

	Հ/

Հ
	Հարկատեսակ
	2010թ.
	2011թ.
	2012թ.

	
	
	Պ
	Փ
	%
	Պ
	Փ
	%%
	Պ
	Փ
	%

	1
	Հողի հարկ
	10121.3
	9728.6
	96.1
	10605.6
	9965.5
	93.9
	10905.1
	1895.0
	17.4

	2
	Ապառք
	17545.4
	
	
	18185.5
	
	
	9010.1
	
	

	3
	ընդամենը
	27666.7
	9728.6
	
	28791.1
	9965.5
	
	19915.2
	1895.0
	


 2010թ-ին կատարվել է 96.1%-ով, իսկ 2011թ-ին 93.9%-ով, 2012թ-ին հավաքագրվել է 1895.0 հազար դրամ կամ 17.4%, ընդ որում հողի հարկի մասով ապառքը կազմում է 44741.0 հազ. դրամ:

Հողատեսքերի օտարում աճուրդ վաճառքի միջոցով

2010-թ-ի հունվարի 24 ին Լիճք համայնքում հողերի օտարում աճուրդ վաճառի միջոցով օտարվել է0.62հա գյուղ.նշանակության արոտ 5-րդ կարգի,աճուրդին մասնակցելու համար հայտ է ներկայացրել 2քաղաքացի,աճուրդում շահել է Սարգիս Ավետիսյսնը,կադաստրային արժեքը օտարման պահին կազմել է 10500.0դրամ,մեկնարկային գինը 66400.0դրամ, օտարման արժեքը 68400.0դրամ: Աճուրդ վաճառք էկատարվել 02-05-2011թ.-ին,աճուրդային կարգով օտարվել է բնակավայրերի հասարակական կառուցապատման 0.004հա տարացք,աճուրդին մասնակցելու համար հայտ է ներկայացրել 2 քաղաքացի աճուրդում շահել է Սամվել Սիմոնյանը:Կատաստրային արժեքը օտարման պահին կազմել է342.0դրամ 1քմ-ի համար,մեկնարկային գինը 13700.0դրամ օտարման առժեքը 15700.0դրամ:Աճուրդ է կայացել 19-05-2011թ-ին, օտարվել է բնակավայրերի հասարակական կառուցապատման 0.0163հա. տարացք աճուրդին մասնակցելու համար հայտ է ներկայացրել 2 քաղաքացի աճուրդում շահել է Սոնա Սաֆարյանը,  կադաստրային առժեքը օտարման պահին կազմել է342.0դրամ,1քմ-ի համար մեկնարկային գինը 55580.0դրամ, օտարման արժեքը 57800.0դրամ:Աճուրդ է կայացել 11-07-2011թ-ին աճուրդային կարգով օտարվել է բանակավայրերի հասարակական կառուցապատման  0.004հա տարածք աճուրդին մասնակցելու համար հայտ է ներկայացրել 2 քաղաքացի աճուրդում շահել է Սամվել Սիմոնյանը կադաստրային առժեքը օտարման պահին կազմել է 342.0դրամ 1քմ-ի համար մեկնարկային գինը 13700.0դրամ օտարման առժեքը 16700.0դրամ:       

2010թ.հոկտեմբերի 21-ին մրցութային կարգով վարձակալությամբ է տրամադրվել համայնքի վարչական սահմաներում գտնվող պետական սեփականություն հանդիսացող հատուկ պահպանվող տարածքներից,որպես հանգստի գոտի 11.15հա տարածք,որի վարձավճարը կազմում է 483.7հազար դրամ:

· Համայնքի վարչական սահմաններում  պետական սեփականություն հանդիսացող հողատարածքններից համայնքին հատկացվել է 4198.8հա   .գյուղատնտեսական       հողատեսք,որից1611.3հա.խոտհարք,1535.5հա.արոտ,և130.3հա.այլհողեր:611.3հա խոտհարքներից վարձակալությամբ է տրամադրվել308.0հա.խոտհարք, և 1535.5հա. արոտներից 460.0հա .,որի վարձավճարը կազմում է 1096.0 հազար դրամ ընդհանուր վարձավճարով 2011թ.-ին գանձվել է 624.5 հազար դրամ: 2012թ-ի հունիսի 5-ի դրությամբ գանձում չի կատարվել:                        

· Համայնքում ապօրինի հողօգտագործման դեպքեր չեն արձանագրվել:

· Համայնքում հողային հաշվեկշիռը կազմվել է ժամանակին՝ օրենքի պահանջներին համաձայն:

   4. Տրանսպորտի բնագավառ.
     1) Համայնքային ենթակայության ճանապարհների, ճանապարհային երթևեկության կազմակերպման կահավորանքի ու այլ տեխնիկական միջոցների, կամուրջների ու ինժեներական այլ կառույցների պահպանման և շահագործման աշխատանքներ չեն իրականացվել:
     2) Համայնքում ներհամայնքային հասարակական տրանսպորտ և համայնքային ենթակայության տրանսպորտային հիմնարկներ և կազմակերպություններ չեն գործում:

     3) Իրավասու մարմիների ներկայացմամբ համայնքի տարածքում ճանապարհային երթևեկության նշանների տեղակայման ու հանման հաստատում և թույլտվություն չեն տրվել:

    4) Հայաստանի Հանրապետության կառավարության սահմանած կարգով և Հայաստանի Հանրապետության ավտոմոբիլային ճանապարհների անվանացանկում ընդգրկված ճանապարհների մաս հանդիսացող համայնքի տարածքով անցնող տարանցիկ հատվածներում ճանապարհային երթևեկության կազմակերպման սխեմաներ չեն կազմվել: Անվտանգ երթևեկության կազմակերպման համար անհրաժեշտ ճանապարհային երթևեկության կազմակերպման կահավորանքի ու այլ տեխնիկական միջոցների տեղադրման վերաբերյալ որոշումներ չեն կայացվել:

5. Առևտրի և ծառայությունների բնագավառ
   1) Համայնքի ղեկավարն օրենքով իրեն վերապահված լիազորությունների շրջանակում հսկողություն է իրականացրել առևտրի, հանրային սննդի և կենցաղային ծառայությունների ոլորտում, սակայն առկա են մի շարք թերություններ`

ա/ Համայնքն ունի մշակված առևտրի կանոններ, սակայն այն չի հաստատվել համայնքի ավագանու կողմից: 

բ/ Այն չի անցել ՀՀ արդարադատության նախարարության փորձաքննություն:

գ/Տեսուչն առևտրի օբյեկտներում ուսումնասիրություն է կատարել առանց համայնքի ղեկավարի գրավոր հանձնարարականի: 

2) 2010թ. ոգելից խմիչքների և ծխախոտի արտադրանքի վաճառքի թույլտվություն համայնքի ղեկավարի կողմից տրվել է 18 առևտրի սուբյեկտների`  360000 դրամ ընդհանուր տարեկան գումարով: 2010թ. որպես տեղական տուրք  համայնքի բյուջե է մուտքագրվել 196000 դրամ: Համայնքի բյուջե պակաս է մուտքագրվել 164000 դրամ:

  2011թ. ոգելից խմիչքների և ծխախոտի արտադրանքի վաճառքի թույլտվություն համայնքի ղեկավարի կողմից տրվել է 17 առևտրի սուբյեկտների`  340000 դրամ ընդհանուր տարեկան գումարով: 2011թ. որպես տեղական տուրք  համայնքի բյուջե է մուտքագրվել 279700 դրամ: Համայնքի բյուջե պակաս է մուտքագրվել 60300 դրամ:     

2012թ. ոգելից խմիչքների և ծխախոտի արտադրանքի վաճառքի թույլտվություն համայնքի ղեկավարի կողմից տրվել է 16 առևտրի սուբյեկտների`  320000 դրամ ընդհանուր տարեկան գումարով: 2012թ. հունիսի 1-ի դրությամբ որպես տեղական տուրք  համայնքի բյուջե է մուտքագրվել 25000 դրամ: 

3) 2010, 2011 և 2012թթ. համայնքի տարածքում բացօթյա վաճառք կազմակերպելու թույլտվություն համայնքի ղեկավարի կողմից չի տրվել:
4) Համայնքի տարածքում 2010, 2011 և 2012թթ. առևտրի, հանրային սննդի, զվարճանքի, շահումով խաղերի և վիճակախաղերի կազմակերպման օբյեկտներին, բաղնիքներին (սաունաներին), խաղատներին  ժամը 24.00-ից հետո աշխատելու թույլտվություն համայնքի ղեկավարի կողմից չի տրվել:

5) Համայնքի տարածքում 2010, 2011 և 2012թթ. «Թանկարժեք մետաղների մասին» Հայաստանի Հանրապետության օրենքի 8-րդ հոդվածի առաջին մասին համապատասխան` թանկարժեք մետաղներից պատրաստված իրերի որոշակի վայրում մանրածախ առուվաճառքի թույլտվություն համայնքի ղեկավարի կողմից չի տրվել: 

6) Համայնքի տարածքում 2010թ. հեղուկ վառելիքի մանրածախ առևտրի կետերում հեղուկ վառելիքի վաճառքի թույլտվություն համայնքի ղեկավարի կողմից տրվել է երեք տնտեսվարող սուբյեկտի տարեկան 455000 դրամ ընդհանուր վարձավճարով: Համայնքի բյուջե մուտքագրվել է 253000 դրամ: Համայնքի բյուջե պակաս է մուտքագրվել 202000 դրամ:

Համայնքի տարածքում 2011թ. հեղուկ վառելիքի մանրածախ առևտրի կետերում հեղուկ վառելիքի վաճառքի թույլտվություն համայնքի ղեկավարի կողմից տրվել է երկու տնտեսվարող սուբյեկտի տարեկան 300000 դրամ ընդհանուր վարձավճարով: Համայնքի բյուջե մուտքագրվել է 220000 դրամ: Համայնքի բյուջե պակաս է մուտքագրվել 80000 դրամ:

Համայնքի տարածքում 2012թ. հեղուկ վառելիքի մանրածախ առևտրի կետերում հեղուկ վառելիքի վաճառքի թույլտվություն համայնքի ղեկավարի կողմից տրվել է երկու տնտեսվարող սուբյեկտի տարեկան 300000 դրամ ընդհանուր վարձավճարով: Համայնքի բյուջե 2012թ. մուծում չի կատարվել:

             7. Այլ բնագավառներ
1. Ավագանու նիստերի հրավիրումը կատարվել է ՀՀ <<ՏԻՄ>> օրենքի 11-րդ հոդվածի և ավագանու կանոնակարգի դրույթների խախտումով, այն է` ավագանու նիստերը հրավիրել ոչ ուշ քան 2 ամիսը մեկ պարբերականությամբ /այսպես` 2010թ. թիվ 1 նիստը հրավիրվել է հունվարի 14-ին, իսկ թիվ 2  նիստը հրավիրվել է 19.04.2010թ: Թիվ 6-րդ նիստը հրավիրվել է 19.08.2010թ., իսկ թիվ 7 նիստը` 04.12.2010թ: 2011թ. ավագանու թիվ 3 նիստը հրավիրվել է 04.05.2011թ, իսկ թիվ 4 նիստը` 02.08.2011թ/: 

2. Համայնքի ղեկավարի անհատական ակտերը փակցվում են տեղեկատվական տախտակին և 2 օրյա ժամկետում տրամադրվում են ավագանու անդամներին:

3. Համայնքի զարգացման քառամյա ծրագիրը` 2009-2012թթ. համար հաստատվել է  ավագանու 21.01.2009թ. թիվ 3 նիստում:

4. Աշխատակազմի կանոնադրությունը հաստատվել է գյուղապետի 18.04.2009թ. թիվ 12  որոշմամբ: Աշխատակազմը առանձնացված ստորաբաժանումներ և ոչ առևտրային կազմակերպություններ չունի:

5. Աշխատակազմի և բյուջետային հիմնարկների կառուցվածքների փոփոխություններ կամ նոր կառուցվածքների հաստատումների մասին հարցեր չեն քննարկվել:

6. Աշխատակազմի և <<Մշակույթի տուն>> հիմնարկի աշխատակիցների թվաքանակի, հաստիքացուցակի և դրույքաչափերի մասին հարցերը քննարկվել են համայնքի ավագանու 27.05.2010թ. թիվ 4 նիստում, 20.01.2011թ. թիվ 1 նիստում և 20.12.2011թ. թիվ 7 նիստում /2012թ. համար/:
7. Համայնքային ենթակայության ոչ առևտրային կազմակերպություններ չեն ստեղծվել, իսկ <<Մշակույթի տուն>> մշակութային հիմնարկը ստեղծվել է ավագանու 22.01.2003 թվականի թիվ 2 նիստում:
8.  Համայնքային ենթակայության առևտրային կազմակերպություններ չկան:

9. Համայնքի ղեկավարի տեղակալը ՀՀ օրենքով սահմանված կարգով պաշտոնի է նշանակվել գյուղապետի 10.11.2008թ. թիվ 43 կարգադրությամբ, իսկ աշխատակազմի քարտուղարը պաշտոնի է նշանակվել գյուղապետի 15.01.2007թ. թիվ 27 որոշմաբ:

10. <<Մշակույթի տուն>> մշակութային հիմնարկի տնօրենը նշանակվել է գյուղապետի 01.10.2004թ. թիվ 205 կարգադրությամբ:

11. Տեղական հանրաքվե չի անցկացվել:

12. ՀՀ կամ այլ երկրների համայնքների հետ համագործակցության պայմանագրեր չեն կնքվել: Համայնքը միջհամայնքային միավորումների մեջ մտած չէ: 

13. Գյուղապետի ծառայողական մեքենան օտարելու մասին հարցը քննարկվել է ավագանու 19.04.2010թ. թիվ 2 նիստում, գույքի մեկնարկային գին է սահմանվել 4 մլն 448000դրամ: Ավագանու 20.12.2011թ. թիվ 7 նիստը որոշել է 16 բնակարաններ անհատույց սեփականաշնորհել բնակիչներին:
14. ՀՀ կամ օտարերկրյա որևէ քաղաքացու համայնքի պատվավոր քաղաքացու կոչում չի շնորհվել:

15. Համայնքի անվանման կամ վերանվանման մասին հարցեր չեն քննարկվել:

16. Շենք շինությունների հասցեավորումը արվել է 2008թ., սակայն դրանց համարակալումները դեռևս ավարտված չեն, հարցը քննարկվել է ավագանու 20.12.2011թ. թիվ 7 նիստում, որտեղ հանձնարարվել է շենք-շինությունների համարակալման հարցը լուծել 2012թվականին:

17. Համայնքի ղեկավարը իր իրավասության շրջանակներում ընդունել է որոշումներ` 2010թ.-29-ը, 2011թ.-26-ը, 2012թ.-12-ը, արձակել է կարգադրություններ` 2010թ.-58, 2011թ.-40, 2012թ.-7-ը:

18. Որպես պետության կողմից պատվիրակված լիազորություն իրականացվել է անասնաբուժական ծառայությունը: Պետական ծրագրերի շրջանակներում վերանորոգվում է մշակույթի տունը և դրենաժային համակարգը:

20. Համայնքը պատվիրել է քաղաքաշինական գլխավոր հատակագիծը /մոտ 11 մլն դրամ/: Համայնքի քաղաքաշինական, բնապահպանական, գյուղատնտեսական կամ այլ կադաստրները վարվում են հողերի օգտագործման ժամանակավոր սխեմայի հիման վրա:
21. Հակահամաճարակային և կարանտինային միջոցառումները իրականացվում են ամբուլատորիայի և անասնաբուժական ծառայության միջոցներով, իսկ քաղաքացիական պաշտպանության համար գյուղապետի 29.06.2010թ. թիվ 17 որոշմամբ ստեղծվել է հանձնաժողով, ստեղծվել են համապատասխան ստորաբաժանումներ և հաստատվել ու գործողության մեջ է դրվել պլանը: Տարերային և տեխնոլոգիական աղետները կանխարգելու նպատակով համայնքում կատարվում է ստորգետնյա ջրերի հեռացման դրենաժային համակարգ:

22. Բնակիչների հաշվառումը կազմակերպվում է յուրաքանչյուր տարվա հունվար ամսին, իսկ փետրվարին տվյալները տրվում են ՀՀ ազգային վիճակագրական ծառայության տարածքային ստորաբաժանմանը:

23. Համայնքի շահերն այլ անձանց հետ փոխհարաբերություններում դատական հայցեր չեն ներկայացվել:

24. Չնայած քաղաքացիների դիմումների գերակշիռ մասը քննարկվել են ավագանու նիստերում և դրանց տրվել են ընթացք և պատասխաններ, սակայն համայնքում չի վարվում քաղաքացիների ընդունելություն և դիմումների հաշվառման մատյան, ինչպես նաև դեռևս հաստատված չէ ավագանու և գյուղապետի կողմից քաղաքացիների ընդունելության կազմակերպման կարգը:

25. Համայնքում գործում է խնամակալության և հոգաբարձության հանձնաժողովը, որն ստեղծվել է գյուղապետի 17.10.2007թ. թիվ 46 որոշումով: Հանձնաժողովը սահմանված կարգով հրավիրել է նիստեր և ընդունել որոշումներ:
26. Համայնքում երեխաների ծնուդների չգրանցման դեպքեր չեն բացահայտվել:

27. ՀՀ օրենքով սահմանված կարգով վարվում է զինապարտների գրանցամատյանը, առկա են նրանց ցուցակները: Աշխատանքները իրականացվում են  տարածքային զինկոմիսարիատի հետ սերտ համագործակցությամբ:

8. Կադրային գործի վարումը
1. Աշխատակազմի կանոնադրությունը հաստատվել է համայնքի ղեկավարի 18.04.2009թ. թիվ 12 որոշմամբ:

2. Համայնքի ղեկավարի, ավագանու և աշխատակազմի քարտուղարի կողմից ընդունված իրավական ակտերի հաշվառման մատյան չեն վարվում:

3. Կադրային գործի նկատմամբ բոլոր իրավական ակտերը չեն համադրվել իրավական ակտերի 2010-2011թթ. հաշվառման մատյաններ չվարման պատճառով:

4. Գյուղապետարանի աշխատակազմը չունի ստորաբաժանում /բաժին/ համայնքի ավագանու հաստատմանն է ներկայացվել աշխատակազմի թվաքանակը, հաստիքացուցակը և պաշտոնային դրույքաչափերը 2010-2012թթ. համար:
5. Համայնքի ավագանու կողմից հաստատված հաստիքացուցակներում ընդգրկված համայնքային ծառայության պաշտոնները համապատասխանում են ՀՀ ՏԿՆ 21.11.2006թ. թիվ 205-Ա հրամանով հաստատված համայնքային ծառայության պաշտոնների անվանացանկին, որտեղ սահմանված են հետևյալ պաշտոնները.

1/ աշխատակազմի քարտուղար /1.2-1/

2/ գլխ. մասնագետ /2.3-1, 2.3-2, 2.3-3/
3/ աշխատակազմի առաջատար մասնագետներ – /3.1-1, 3.1-2, 3.1-3,      3.1-4, 3.1-5, 3.1-6, 3.1-7, 3.1-8/

/ընդամենը՝ 12 համայնքային ծառայության պաշտոն/:
Համայնքային ծառայության պաշտոնային դրույքաչափերը համապատասխանում են ՀՀ <<ՀԾՄ>> օրենքի 27-րդ հոդվածի և <<Նվազագույն ամսական աշխատավարձի մասին>> ՀՀ օրենքի պահանջներին:

6. Համայնքային ծառայության պաշտոնների անձնագրերը հաստատվել են 05.01.2007թ. գյուղապետի թիվ 24 որոշմամբ, որոնք նոր խմբագրությամբ պաշտոնների անձնագրերը հաստատվել են գյուղապետի 27.04.2009թ. թիվ 16 որոշմամբ: Անվանացանկից հանված պաշտոններ չկան, ինչպես նաև չկան նոր պաշտոնների ավելացում: Համայնքային ծառայողների պաշտոնների անձնագրերի բովանդակությունները արտացոլում են գործող օրենսդրության պահանջները:

7. Համայնքային ծառայողների անձնական գործերը հիմնականում վարվում են ՀՀ ՏԿՆ 07.11.2006թ. թիվ 20-Ն հրամանով հաստատված կարգի պահանջներին համապատասխան:

8. Համայնքային ծառայության մրցութային և ատեստավորման հանձնաժողովների անհատական կազմերում ընդգրկելու ավագանու անդամներին և ՀՀ Գեղարքունիքի մարզպետի 29.04.2011թ. թիվ Մ-1-142 գրությունը, որից ելնելով գյուղապետի 16.05.2011թ. թիվ 18 որոշմամբ հաստատվել է համայնքային ծառայության մրցութային և ատեստավորման հանձնաժողովների անհատական կազմերը: 26.05.2011թ. թիվ 2 որոշմամբ հրավիրվել է աշխատակարգային նիստ և ընտրվել է համայնքային ծառայության մրցութային և ատեստավորման հանձնաժողովի նախագահի տեղակալ:

9. ՀՀ ՏԿՆ կողմից հաստատված օրինակելի կարգերի հիման վրա գյուղապետի 20.08.2009թ. թիվ  50  որոշմամբ հաստատվել են համայնքային ծառայության մրցութային և ատեստավորման հանձնաժողովների աշխատակարգերը /հավելված 1, հավելված 2/: 
10. Ղեկավարվելով ՀՀ ՏԿՆ 09.08.2010թ. թիվ 08-Ն հրամանի դրույթներով գյուղապետի 18.04.2009թ. թիվ 12 որոշմամբ հաստատվել է աշխատակազմի աշխատանքային կարգապահական ներքին կանոնները: 
11. ՀՀ օրենքով սահմանված կարգով վարվում է մրցույթներին մասնակցած դիմորդների տվյալների գրանցման համարակալված մատյան: Վարվում է համայնքային ծառայողների վերապատրաստման հաշվառման մատյան: Սակայն չի վարվում  համայնքային ծառայողների անձնական գործերի հաշվառման մատյանը:

12. Համայնքային ծառայության մրցույթների արդյունքում պաշտոնների նշանակվածների տվյալները համապատասխանում են ՀՀ օրենսդրության և տվյալ պաշտոնների անձնագրերի պահանջներին:

13. Մարզպետարան ներկայացված գրանցամատյանային /ձև 1 և 2/ տվյալները արժանահավատ են:

14. ՀՀ օրենքով սահմանված կարգով համայնքում պահպանվում են համայնքային ծառայության ատեստավորման 7 և մրցույթի 7 փաթեթ:

15. Համայնքում վարվում է զինապարտների հաշվառման մատյանը:

16. ՀՀ ՏԿՆ կողմից համայնքում 2010թ. կատարվել են ուսումնասիրություններ:
Ե Զ Ր Ա Կ Ա Ց ՈՒ Թ Յ ՈՒ Ն

     Առաջարկել մարզի Լիճք համայնքի ղեկավարին`

1) ձեռնարկել գործուն միջոցներ սեփական եկամուտների մուտքերը ըստ հարկատեսակների համաչափ ապահովելու ուղղությամբ.
2)  տեղական տուրքերի, վճարների գանձումն ապահովել ,,Տեղական տուրքերի և վճարների մասին,, Հայաստանի Հանրապետության օրենքի 12-րդ հոդվածի պահանջից ելնելով. 
3) տեղական հարկերը, վարձավճարները, տուրքերը և վճարները չվճարող անձանց նկատմամբ կիրառել օրենքով սահմանված այլ միջոցներ.
4) ապահովել բյուջեի միջոցների նպատակի տնօրինումն ու օգտագործումը.
5) պայմանագրային պարտավորությունները չկատարած ընկերություններից, օրենքով և պայմանագրով սահմանված կարգի ու պարտավորության համաձայն, հաշվարկել ու գանձել տույժեր ու տուգանքներ.
6) համայնքի բյուջեի կատարման վերաբերյալ եռամսյակային ու տարեկան հաշվետվությունները մարզպետարան ներկայացնել ժամանակին ու ամբողջ ծավալով. 
7) գնումները կատարել ,,Գնումների մասին,, Հայաստանի Հանրապետության օրենքի  պահանջներին  համապատասխան.
8) միջոցներ ձեռնարկել համայնքի վարչական սահմանների ներսում գտնվող պետական սեփականություն  հանդիսացող օգտագործման տրամադրված հողերի  հաշվարկված վարձավճարները  բյուջեում ամրագրելու  ուղղությամբ. 
9) հաստատել ներհամայնքային առևտրի կանոնները և ներկայացնել պետական փորձաքննության.
10) առևտրի և   ծառայությունների    բնագավառում     հսկողությունն  իրականցնել <<Առևտրի և ծառայությունների  մասին>> Հայաստանի Հանրապետության օրենքի 171  հոդվածի  պահանջներին  համապատասխան.
11) ապահովել նախորդ տարիների տեղական տուրքերի ապառքների հավաքագրումը.
12) համայնքի ավագանու նիստերը հրավիրել <<Տեղական ինքնակառավարման մասին>> Հայաստանի Հանրապետության օրենքի 11-րդ հոդվածով և ավագանու կանոնակարգով սահմանված ժամկետներում.

13) միջոցներ ձեռնարկել համայնքի շենք-շինությունների համարակալումների ուղղությամբ.

14) ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 30-րդ և 33-րդ հոդվածների պահանջներով, ինչպես նաև հիմք ընդունելով Հայաստանի Հանրապետության տարածքային կառավարման նախարարի կողմից հաստատված օրինակելի կարգը` հաստատել և գործողության մեջ դնել համայնքի ավագանու և համայնքի ղեկավարի կողմից քաղաքացիների ընդունելության կարգը. 

15) վարել քաղաքացիների ընդունելության հաշվառման մատյանը.

16) վարել իրավական ակտերի հաշվառման մատյանը.

17) վարել համայնքային ծառայողների անձնական գործերի հաշվառման մատյանը.

       ՀԱՆՁՆԱԺՈՂՈՎ`                                                     Ի. ԱՍԱՏՐՅԱՆ

                                                                                    Ա. ՍԱՀԱԿՅԱՆ
                                                                                    Դ. ՀՈՎՀԱՆՆԻՍՅԱՆ
                                                                                 ՅՈՒ. ԹԱԹԱՐՅԱՆ
                                                                                     Է. ՍՏԵՓԱՆՅԱՆ

                                                                                     Վ. ՄՆԱՑԱԿԱՆՅԱՆ
